
Nous voulions fortir le matin de cefte Ifle; mais la
marée fe retirant pluftoft que nous ne penfions, noftre
Chalouppe s’échoiia: fi bien qu’il fallut attendre la
marée du foir, en laquelle nous nous embarquafmes,
& voguans a la faueur de la Lune auffi bien que du
vent, nous abordafmes vne autre Ifle nommée Ca
ouapafcounagate. Comme nous arriuafmes {ur la mi-
nuict, nos gens ne prirent pas la peine de nous baftir
vne maifon, i bien que nous couchafmes au mefme
lict, & logealmes a la mefme enfeigne que la nui¢
precedente, [219] abriez des arbres & du ciel.

Le lendemain nous quittafmes cefte Ifle pour en-
trer dans vne autre appellée Ca chibariouackhcate, nous
la pourrions nommer 1'Ifle aux Oyes blanches, cari'y
en vis plus de mille en vne bande.

Le iour d’apres nous la voulions quitter, mais nous
fufmes contraints pour le mauuais temps de relafcher
au bout de cefte mefme Ifle, elle eft deferte comme
tout le pays, c'eft 2 dire qu’elle n’a des habitans
qu’'en paffant, ce peuple n’ayant point de demeure
affurée: elle eft bordée de rochers i gros, {i hauts,
& {i entrecouppez & peuplée neantmoins de Cedres &
de Pins fi proprement, qu'vn Peintre tiendroit A fa-
ueur d'en auoir la veiie pour tirer 1’idée d’vn defert
affreux pour fes precipices, & tres agreable pour la
varieté de quantité d’arbres qu’on diroit auoir efté
plantez par la main de l'art pluftoft que de la Na-
ture. Comme elle eft entre-taillée de bayes pleines
de vafes, il s’y retire {i grande quantité de gibier &
de plufieurs efpeces que ie n’ay point veu en France,
qu’il le faut quafi voir pour le croire.

[220] Sortans de cefte Ifle au gibier nous naui-
geafmes tout le iour & vinfmes defcendre fur la nui&



